	                                                                                                                          Layihə
Azərbaycan Respublikası 
Kənd Təsərrüfatı Nazirliyinin 2014-cü il “__________” tarixli

                                                                   “____” nömrəli əmri ilə təsdiq edilmişdir.
 
“Aqrolizinq” Açıq Səhmdar Cəmiyyəti tərəfindən yeni alınan, lizinqə verilmiş və lizinq yolu ilə satılan texnikaya güzəştlərin tətbiq edilməsi üzrə
İNZİBATİ REQLAMENT
1. Ümumi müddəalar
 

1.1. Elektron xidmətin adı: “Aqrolizinq” Açıq Səhmdar Cəmiyyəti tərəfindən yeni alınan, lizinqə verilmiş və lizinq yolu ilə satılan texnikaya güzəştlərin tətbiq edilməsi.
1.2. Elektron xidmətin məzmunu: Bu xidmət “Aqrolizinq” Açıq Səhmdar Cəmiyyəti tərəfindən yeni alınan, lizinqə verilmiş və lizinq yolu ilə satılan texnikaya güzəştlərin tətbiq edilməsini ehtiva edir.
1.3. Elektron xidmətin göstərilməsinin hüquqi əsası: 

-“Dövlət orqanlarının elektron xidmətlər göstərməsinin təşkili sahəsində bəzi tədbirlər haqqında” Azərbaycan Respublikası Prezidentinin 2011-ci il 23 may tarixli 429 nömrəli Fərmanının 2-ci və 2-1-ci hissələri; 

        -“Aqrolizinq” Açıq Səhmdar Cəmiyyəti tərəfindən yeni alınan, lizinqə verilən və lizinq yolu ilə satılan texnikaya güzəştlərin tətbiq edilməsi Qaydaları” nın təsdiq edilməsi haqqında Azərbaycan Respublikası Nazirlər Kabinetinin 2014-cü il 13 avqust tarixli 273 nömrəli qərarı.

1.4. Elektron xidməti göstərən dövlət qurumunun adı: Azərbaycan Respublikası Kənd Təsərrüfatı Nazirliyi  “Aqrolizinq” Açıq Səhmdar Cəmiyyəti.
1.5. Elektron xidmətin digər icraçıları: Azərbaycan Respublikası Kənd Təsərrüfatı Nazirliyi
1.6. Elektron xidmətin avtomatlaşdırılma səviyyəsi: Qismən.
1.7. Elektron xidmətin icra müddəti: 10 (on) iş gün. 

1.8. Elektron xidmətin göstərilməsinin nəticəsi: Lizinqə götürülmüş kənd təsərrüfatı texnikalarına güzəştlərin tətbiq edilməsi.
 
2. Elektron xidmətin göstərilməsinin həyata keçirilməsi
 
2.1. Elektron xidmətin növü: İnteraktiv.
2.2. Elektron xidmət üzrə ödəniş: Ödənişsiz .   
2.3. Elektron xidmətin istifadəçiləri: Azərbaycan Respublikasında vergi uçotuna alınan fiziki şəxslər, hüquqi şəxslər və vətandaşlar.
2.4. Elektron xidmətin təqdim olunma yeri:         

 www.agro.gov.az , www.e-gov.az, www.e-xidmetler.agro.gov.az, www.agrolizing.gov.az, www. agroleasing.az, www. e-gov.az

2.5. Elektron xidmət barədə məlumatlandırma:  
www.agro.gov.az , www.e-gov.az, www.e-xidmetler.agro.gov.az,     

       - www.agrolizing.gov.az, www. agroleasing.az, www. e-gov.az
       - e-poçt: ofis@agrolizing.gov.az,  e-mail: web@agro.gov.az

       - Tel: (+994 012) 493-41-49, (+994 12) 425-64-27,  (+994 12) 425-61-29
2.6. Elektron xidmətin göstərilməsi üçün tələb olunan sənədlər və onların təqdim olunma forması: 

 - Elektron ərizə.
- şəxsiyyət vəsiqəsi

- vöen (hüquqi şəxslər üçün)

- rəhbərin vəzifəsini təstiq edən sənəd



	


3. Elektron xidmətin göstərilməsi üçün inzibati prosedurlar

3.1. İnformativ növlü elektron xidmətlər istifadəçilər üçün daim açıqdır və müraciət edilməsi hər hansı qaydada məhdudlaşdırıla bilməz.
3.2. İnteraktiv elektron xidmətlər üçün sorğu:

3.2.1. sorğunun formalaşdırılması: İstifadəçi bu inzibati reqlamentin 2.4-cü bəndində göstərilən internet ünvanına daxil olaraq qeydiyyat düyməsini basır və açılmış pəncərədə istifadəçi fəaliyyət formasını seçərək:
· Fiziki şəxslər: (Soyad, ad, ata adı, e-mail, şifrə, şifrənin təsdiqi üçün təkrarı, ünvanı (rayon, şəhər/kənd/qəsəbə, küç.), şəxsiyyət vəsiqəsinin seriyası, nömrəsi, pin kodu, verilmə tarixi, verən orqan, telefon nömrəsi xanalarını ardıcıl dolduraraq "Qeydiyyatdan keç" düyməsini sıxmaqla);

· Hüquqi şəxslər: (Müəssisənin adı, VÖEN, e-mail, şifrə, şifrənin təsdiqi üçün təkrarı, telefon nömrəsi,  ünvanı (rayon, şəhər/kənd/qəsəbə, küç.) xanalarını ardıcıl doldurulur, "Növbəti" düyməsinə basılmaqla rəhbər və ya nümayəndənin şəxsi məlumatları (Soyad, ad, ata adı, e-mail, şifrə, şifrənin təsdiqi üçün təkrarı, ünvanı (rayon, şəhər/kənd/qəsəbə, küç.), şəxsiyyət vəsiqəsinin seriyası, nömrəsi, pin kodu, verilmə tarixi, verən orqan, telefon nömrəsi) daxil edib "Qeydiyyatdan keç" düyməsini sıxmaqla);

· Fərdi sahibkarlar: (Soyad, ad, ata adı, e-mail, şifrə, şifrənin təsdiqi üçün təkrarı, telefon nömrəsi, ünvanı (rayon, şəhər/kənd/qəsəbə, küç.), VÖEN, şəxsiyyət vəsiqəsinin seriyası, nömrəsi, pin kodu, verilmə tarixi, verən orqan xanalarını ardıcıl dolduraraq "Qeydiyyatdan keç" düyməsini sıxmaqla) 

· Daxili bölmə: (Soyad, ad, ata adı, VÖEN, e-mail, şifrə, şifrənin təsdiqi üçün təkrarı, telefon nömrəsi, ünvanı (rayon, şəhər/kənd/qəsəbə, küç.) xanalarını ardıcıl dolduraraq "Qeydiyyatdan keç" düyməsini sıxmaqla) qeydiyyatdan keçir.
Qeydiyyatdan keçmiş istifadəçi E-mail ünvanını və parolunu yazaraq login düyməsini basır və xidmətə ərizə vermək pəncərəsi açılır. Açılan pəncərədə istifadəçi, ona məxsus mövcud müqavilələri əlavə etmək üçün "Müqavilə nömrəsi"  xanasında "Seçmək" düyməsini basır. Açılan pəncərədə müqaviləni seçir, lazım gəldikdə "+" düyməsini basaraq müqavilə məlumatları ilə tanış olur. Müqavilənin nömrəsi seçildikdə, müqavilənin tarixi, məbləği, texnikanın növü, adı, miqdarı, ilkin dəyəri, məbləği müvafiq xanalarda avtomatik əks olunur. İstifadəçi müqavilə üzrə ödənilmiş məbləği daxil edir. Bir neçə müqaviləsi olduğu halda "Daha bir müqavilə əlavə etmək" düyməsi sıxmaqla eyni ardıcıllığı davam etdirir və "Ərizə vermək" düyməsini basır. Ərizənin baxılması üçün qəbul olunduğu haqda məlumat pəncərəsi açılır. "Ok" düyməsini basmaqla güzəşt üçün ərizə vermə prosesi başa çatdırılır. Ekranda teknika üçün güzəşt pəncərəsi açılır və göndərilmiş ərizə burada göstərilir (ərizənin göndərilmə tarixi, nömrəsi, statusu (yeni göndərilmiş ərizənin statusu "Yeni" olur). Daha sonra ərizənin statusu aşağıda göstərilənlərdən biri ola bilər: "Təsdiqlənmişdir", " İmtina olunub".

Ərizənin üzərinə basmaqla verilmiş ərizəyə dair məlumat almaq olar (seçilmiş müqavilənin nömrəsi, məbləği, tarixi, müqavilə üzrə ödəniş, texnikanın adı, miqdarı, ilkin dəyəri, məbləği, ilkin ödəniş, ödənilmiş məbləğ, ödənmə faizi (yəni ümumi məbləğdən neçə faiz ödənilib), güzəşt məbləği, qalıq borc). 

Qeyd: "ödənmə faizi" (yəni ümumi məbləğdən neçə faiz ödənilib), "güzəşt məbləği" və "qalıq borc" xanaları "Yeni" statusu olan ərizədə boş olur və yalnız ərizənin statusu "Təsdiqlənmişdir" olandan sonra həmin xanalarda məlumat əks olunur.

3.2.2. sorğunun qəbulu: Sorğu inzibati reqlamentin 2.4-cü bəndində göstərilən internet ünvanına daxil olduğu tarixdə qeydə alınır və bu barədə dərhal istifadəçinin elektron poçt ünvanına və ya mobil telefonuna bildiriş göndərilir.
3.3. Elektron xidmətin göstərilməsi və ya imtina edilməsi: 
3.3.1. sorğunun yerinə yetirilməsindən imtina halları: “Aqrolizinq” Açıq Səhmdar Cəmiyyəti tərəfindən yeni alınan, lizinqə verilmiş və lizinq yolu ilə satılan texnikaya güzəştlərin tətbiq edilməsi üçün təqdim olunan sənədlərdə çatışmazlıqlar aşkar edildikdə sorğunun yerinə yetirilməsindən imtina edilir və imtinanın səbəbləri göstərilməklə 5 (beş) iş günü müddətində istifadəçinin elektron poçt ünvanına və mobil telefonuna bildiriş göndərilir.
3.3.2. sorğunun qəbulu: İstifadəçi tərəfindən çatışmazlıqlar aradan qaldırıldıqdan və sənədlər təkrar təqdim edildikdən sonra, “Aqrolizinq” Açıq Səhmdar Cəmiyyəti tərəfindən yeni alınan, lizinqə verilmiş və lizinq yolu ilə satılan texnikaya güzəştlərin tətbiq edilməsinə yenidən baxılır və nəticəsi haqqında istifadəçinin elektron poçt ünvanına və ya mobil telefonuna bildiriş göndərilir.
3.4. Sorğunun icrası: 
3.4.1. ardıcıl hər bir inzibati əməliyyat, o cümlədən məsul şəxs haqqında məlumat: Sorğu qəbul edildikdən sonra ərizəçiyə bildiriş göndərilir və baxılması üçün  Azərbaycan Respublikasının Kənd Təsərrüfatı Nazirliyinin 27 avqust 2014-cü il tarixli 76 nömrəli əmri ilə yaradılmış Xüsusi Komissiyaya təqdim edilir.
3.4.2. hər bir inzibati əməliyyatın məzmunu, yerinə yetirilmə müddəti və/və ya maksimal yerinə yetirilmə müddəti: Xüsusi Komissiya tərəfindən ərizəyə baxılır və göstərilən məlumatlarda çatışmazlıqlar aşkar edildikdə, bu barədə ərizəçinin elektron poçt ünvanına və ya mobil telefonuna 5 (beş) iş günündən gec olmayaraq bildiriş göndərilir. Ərizəçi tərəfindən çatışmazlıqlar aradan qaldırıldıqdan sonra müraciətə 10 (on) iş günü müddətində baxılır və müvafiq qərar qəbul edilir.
3.4.3. inzibati əməliyyatda iştirak edən digər dövlət orqanı haqqında məlumat: Yoxdur.
3.4.4. hər bir inzibati prosedurun nəticəsi və onun verilməsi qaydası: Çatışmazlıqlar və ya imtina üçün əsas olmadıqda, 10 (on) iş günündən gec olmayaraq “Aqrolizinq” Açıq Səhmdar Cəmiyyəti tərəfindən yeni alınan, lizinqə verilmiş və lizinq yolu ilə satılan texnikaya güzəştlərin tətbiq edilməsi üçün qərar qəbul edilir və nəticəsi haqqında istifadəçinin elektron poçt ünvanına və ya mobil telefonuna bildiriş göndərilir.
3.5. Elektron xidmətin yerinə yetirilməsinə nəzarət: 
3.5.1. nəzarət forması: Xidmətin yerinə yetirilməsinə nəzarəti Azərbaycan Respublikasının Kənd Təsərrüfatı Nazirliyinin 27 avqust 2014-cü il tarixli 76 nömrəli əmri ilə yaradılmış Xüsusi Komissiya həyata keçirir.

3.5.2. nəzarət qaydası: Azərbaycan Respublikası Prezidentinin 2003-cü il 27 sentyabr tarixli 935 nömrəli Fərmanı ilə təsdiq edilmiş “Dövlət hakimiyyəti orqanlarında, idarə, təşkilat və müəssisələrində kargüzarlığın aparılmasına dair Təlimat”la müəyyən edilmiş qaydada.
3.6. Elektron xidmətin göstərilməsi üzrə mübahisələr:

3.6.1. istifadəçinin şikayət etmək hüququ haqqında məlumat: İstifadəçi göstərilən elektron xidmətlə bağlı onu razı salmayan istənilən məsələ barədə inzibati qaydada şikayət edə bilər.
3.6.2. şikayətin əsaslandırılması və baxılması üçün lazım olan informasiya: Şikayət kağız üzərində və ya elektron qaydada tərtib olunur. Şikayətlər müvafiq səlahiyyətli orqanın poçt ünvanına və ya elektron poçt ünvanına göndərilir. Şikayət ərizəsi “İnzibati icraat haqqında” Azərbaycan Respublikası Qanununun 74-cü maddəsinə uyğun olmalıdır.
3.6.3. şikayətin baxılma müddəti: Şikayətə “İnzibati icraat haqqında” Azərbaycan Respublikası Qanununun 78.1-ci maddəsində müəyyən olunmuş müddətdə baxılır.
Məhkəməyə verilən şikayətə Azərbaycan Respublikasının İnzibati Prosesual Məcəlləsilə müəyən edilmiş qaydada baxılır.

